
[᭒᭙ 29B]

᭒᭙

ᬦ᭄᭞ᬚᬕ᭄ᬭᬳᬶᬓᬦᬂᬓᬸᬫᬸᬥ᭞ᬳᬫ᭄ᬩᬸᬦ᭄ᬜᬦᬾᬲᬸᬫᬃᬫ᭄ᬭᬶᬓ᭄᭞ᬓᬢᭂᬫ᭄ᬧᬸᬄᬭᬶᬂᬲᬫᬶᬕᬢᬶ᭞ᬧᬓ᭄ᬱᬶᬦᬾᬫᬲ᭄ᬯᬭᬳᬸᬫᬸᬂ᭞ᬳᬦᬭᬶᬂᬧᬂᬗᬶᬓᬂᬯᬺᬓ᭄ᬱ᭞ᬲᬵᬓ᭄ᬱᬢ᭄ᬓᬦ᭄ᬬᬓᬫᬦᬗᬶᬲ᭄᭞ᬢᬶᬗ᭄ᬕᬮ᭄ᬓᬓᬸᬂ᭞ᬓᬧᬸᬮᬸᬢ᭄ᬲ᭄ᬫᬭᬕᬵ

ᬫ᭟᭒᭗᭟ᬲ᭄ᬯᬭᬩᬗᭀᬦᬾᬳᬧᬶᬲᬦ᭄᭞ᬓᬕ᭄ᬬᬢ᭄ᬫᬶᬩᭂᬃᬧᬥᬧᬓ᭄ᬱᬶ᭞ᬭᬶᬂᬳᬸᬦᬶᬦᬶᬂᬩᬗᭀᬇᬓ᭞ᬮ᭄ᬯᬶᬃᬧᬗᬤᬸᬄᬓᬦᬶᬂᬇᬲ᭄ᬢ᭄ᬭᬶ᭞ᬯᬯᬸᬦᭂᬥᭂᬂᬯᬭᬧ᭄ᬲᬵᬭᬷ᭞ᬓᬧ᭄ᬯᬭᬗᬂᬯᬯᬸᬯᬯᬸ᭞ᬫᬭᬶᬂᬬᬬᬄᬓᬮᬶᬄᬭᬾᬡ᭞ᬯᬯᬸᬳ

ᬫᭀᬭᬶᬂᬲᬯ᭄ᬗᬶ᭞ᬜ᭄ᬭᬶᬢ᭄ᬓᬦ᭄ᬢᬸ᭞ᬯᬯᬸᬢᭂᬫ᭄ᬩᬾᬭᬶᬦᬪᬱ᭟᭒᭘᭟ᬭᬶᬤᬰᬫᬷᬧᬸᬦᬂᬓᬺᬱ᭄ᬡᬵ᭞ᬰᬰᬶᬄᬓᬢᭀᬦ᭄ᬫᬭᬶᬂᬮᬗᬶᬢ᭄᭞ᬲᬢ᭄ᬗᬄᬜᬓᬢᬶᬗ᭄ᬳᬮᬦ᭄᭞ᬳᬘᬸᬫ᭄ᬓᬲᬸᬦ᭄ᬤᬭᬶᬦ᭄ᬭᬯᬶ᭞ᬮ᭄ᬯᬶᬃᬯᬦᬶᬣᬓᬲᬶᬳᬲᬶᬄ᭞ᬲᬃᬯ᭄ᬯᬶᬦᬶᬜ᭄ᬚᭀᬮ

ᬓᬶᬦ᭄ᬳᬶᬧᬸᬦ᭄᭞ᬫᬵᬮᬶᬗᬦ᭄ᬮᬯᬂᬳᬲᬶᬩᬓ᭄᭞ᬮᬫ᭄ᬧᬄᬲᬂᬲ᭄ᬦᭂᬂᬫᬜᬶᬮᬶᬩ᭄᭞ᬲᬗᬓᬦ᭄ᬢᬸᬦ᭄᭞ᬧᬓᬶᬭᬂᬯᬸᬲ᭄ᬓᬢᬶᬗ᭄ᬕᬮᬦ᭄᭟᭒᭙᭟ᬭᬸᬭᬹᬧᬸᬱ᭄ᬧᬦᬶᬂᬉᬤ᭄ᬬᬦ᭞ᬫᬭᬶᬂᬍᬫᬄᬲᬯᬂᬦᬗᬶᬲ᭄᭞ᬓᬵᬢᬸᬢ᭄ᬭᬶᬂᬓᬩᬂᬓᬓᬯ᭞ᬳ

[᭓᭐ 30A]

᭓᭐

ᬗ᭄ᬕᬦᬶᬂᬯ᭄ᬯᬂᬲᭂᬤᬶᬄᬳᬲᬶᬄ᭞ᬫᬕ᭄ᬮᬸᬢ᭄ᬫᬕᬍᬂᬧᬦᬶᬦ᭄᭞ᬤᬤ᭄ᬬᬜᬦᬶᬤ᭄ᬭᬓᬢᬸᬗ᭄ᬓᬸᬮ᭄᭞ᬫᬕ᭄ᬮᭂᬦ᭄ᬥᬾᬂᬳᬧᬦᬮᬶᬓᬦ᭄᭞ᬓᬵᬰ᭄ᬘᬃᬬ᭄ᬬᬫᬳᬸᬗᬸᬲᬫᬶ᭞ᬚᬕᬫᬵᬦ᭄ᬢᬸᬓ᭄᭞ᬳᬶᬲ᭄ᬢ᭄ᬭᬶᬦ᭄ᬜᬦᬾᬫᬦᬸᬮᬓᬂ᭟᭓᭐᭟ᬲᬵᬫ᭄ᬧᬸᬦ᭄ᬤᬾᬯᬓᬧᬸᬧᬸ

ᬗᬦ᭄᭞ᬤ᭄ᬯᬦᬶᬂᬮᬶᬦ᭄ᬢᬂᬲ᭄ᬬᬗᬾᬫᬗ᭄ᬓᬶᬦ᭄᭞ᬳᬚ᭄ᬭᬶᬄᬢᬶᬢ᭄ᬬᬂᬧᬘᬂᬓᬘᬷᬃᬬ᭄ᬬᬦ᭄᭞ᬫᭀᬩᭀᬲ᭄ᬮᬓᬶᬲᬤᬕ᭄ᬮᬶᬲ᭄᭞ᬳᬶᬲ᭄ᬢ᭄ᬭᬶᬦ᭄ᬜᬦᬾᬓᬵᬲᬶᬳᬲᬶᬄ᭞ᬗᬶᬭᬶᬂᬤᬾᬯᬫᬮᬶᬄᬫᬯᬗ᭄ᬲᬸᬮ᭄᭞ᬓᬫ᭄ᬢᬾᬦ᭄ᬫᬲᬶᬗᬶᬤᬦ᭄᭞ᬲᬵᬫ᭄ᬧᬸᬦ᭄ᬤᬾ

ᬯᬯᬮᬂᬳᬢᬶ᭞ᬢᬶᬢ᭄ᬬᬂᬲᬗ᭄ᬕᬸᬧ᭄᭞ᬫᬗᬾᬓᬤᬬᬉᬧᬬ᭟᭓᭑᭟ᬭᬳᬶᬦᬢᬢᬲ᭄ᬓᬯᬸᬯᬸᬲᬦ᭄᭞ᬫᬶᬚᬶᬮ᭄ᬳᬶᬤᬭᬤᬾᬦ᭄ᬫᬦ᭄ᬢ᭄ᬭᬶ᭞ᬧᬕᬕ᭄ᬧᬕᬾᬕ᭄ᬫᬗᬶᬭᬶᬗᬂ᭞ᬧᬋᬓᬦ᭄ᬲᬬᬂᬓᬓᬮᬶᬄ᭞ᬫᬯᬘᬦᬯᬶᬲᬶᬓ᭄ᬯᬶᬲᬶᬓ᭄᭞

ᬫᬃᬕ᭄ᬕᬶᬜᬶᬮᬶᬩ᭄ᬭᬶᬂᬲᬂᬧ᭄ᬭᬪᬸ᭞ᬜᬸᬲᬸᬧ᭄ᬫᬭᬶᬂᬯᬦᬵᬦ᭄ᬢᬭ᭞ᬮᬸᬗ᭄ᬳᬵᬲᬤᬶᬦᬦᬾᬫᬗ᭄ᬓᬶᬦ᭄᭞ᬭᬓ᭄ᬭᬶᬬᬦ᭄ᬦᬶᬗ᭄ᬲᬸᬦ᭄᭞ᬳᬕᬾᬘᬯᬶᬲᬂᬩᬩᭂᬓᭂᬮᬦ᭄᭟᭓᭒᭟ᬥᬯᬸᬄᬧᬶᬲᬦ᭄ᬢ᭄ᬭᬸᬲ᭄ᬫᬫᬃᬕ᭄ᬕ᭞ᬢᬸᬫ᭄ᬩᬓ᭄ᬩ᭄ᬥᬶᬮᬾᬢᬦ᭄ᬫ

